
Donostiako 73. Zinemaldiaren 
testuinguruan, alternatiba 
antolatu dute Donostiako auzo 
ezberdinetan, "San Sebastian 
Insurrectionary Fandango 
Festibal" izenburupean, baita 
urrunago ere, aurten, Zubietan. 
Gurdi Ertz kolektiboaren es-
kutik proiekzioa eskaini zuten 
irailaren 21ean. Izatez erre-
bote plazan kokatu behar zu-
ten hitzordua baina euria 
tarteko, azkenean, aterpe 
beharrean izan ziren.

"Uharte bat eta gau bat" 
filma eskaini zuten ikus-en-
tzuleek goraino bete zuten 

Kaxkapen. Donostiako Zine-
maldian ematen ez dituzten 

pelikulak izaten dira ikusgai, 
eta alfonbra gorrietatik eta 

fokoetatik kanpo dauden gu-
neetan proiektatzen dituzte. 

Zinemaldi alternatiboa Zubietara heldu da

'Uharte bat eta gau bat' filma eskaini zuten irailaren 21ean Zubietako Kaxkapen.

Urriaren 4an elkartuko dira 
bazkaritarako aurten 75 urte 
beteko dituzten herrikideak, 
14:00etan Atxegan. Hitzordu-
ra joan nahi duenak, izena 
emateko bi telefono hauetako 
batera dei dezake, bazkari egu-
naren aurretik: 
648 83 83 70 (Pilar) 
645 736 726 (Joxe Mari).

1950ean jaiotakoen 
bazkaria, urriaren 
4an Atxegan

1955ean jaiotakoak 
urriaren 18an 
elkartuko dira

Atalluko Garbigunera joan 
ezin dutenei zerbitzu hau ger-
turatzea helburu duen Uda-
laren garbigune mugikorra 
Aginagatik Zubietara lekuz 
aldatuko dute urriaren 2an eta 
bertan izango dute hilaren 8ra 
arte. 

Urriaren 8an, Txokoaldera 
eramango du Udalak. 

Garbigune 
mugikorra,  
Aginagan

57ko kintoen bazkari bat anto-
latu nahian dabiltza eta deialdi 
hau zabaltzea eskatu digute: 
"Interesatuok gurekin harre-
manetan jarri, antolaketarako 
taldea sortzeko. Beraz, 57ko 
kintoa bazara jarri gurekin ha-
rremanetan urriaren 5a baino 
lehen: 617392767 (Iñaki) edo 
620231299 (Juantxo)".

57ko kintoen  
bazkaria antolatzeko 
deialdia

"Urtero bezala, aurten ere 1955. 
urtean jaioak urriaren 18an 
biltzeko aukera izango dugu,  
egun pasa eginez Baztango 
lurretatik egunaz gozatuz".

Izen-ematea urriaren 10era-
ko osatu behar da. Telefonoz, 
whatsappez: 675 006 445 (Ma-
ribi) 615 760 458 (Patxi). Emai-
lez:1955usurbil@gmail.com

AINHOA AZPIROTZ EIZMENDI

IRITZIA

Indarkeriazko bideo-joko 
bat dirudi; edo borrokaz 
betetako pelikula bat. 

Oihuak, kolpeak, garrasiak, 
i r a i n a k  e t a  b o r t i z k e r i a 
ikusten dira: “Eman gogor”, 
“ e g u r r a  e m a n ” ,  “ g o g o r 
eutsi”,  “erne eta eutsi”, 
“ K o n t u z ,  e z  u t z i ” … 
Horrelakoak entzuten dira. 
Musikaren tonua igoz doa eta 
jendearen arteko tentsioa 
handituz. Irudiak ilunak dira 
eta beldurra ere ematen dute.

Baina ez da pelikula bat; ez 
da bideo-joko bat; Sutegin 
ikusgai dagoen Norgehiagoka 
erakusketaren barruan ikusgai 
dagoen ikus-entzunezko labu-
rra da. Soka-saltoan ari diren 
ume batzuei harmailetan dau-
den gurasoek esaten edo oihu-
katzen dizkieten hitzak dira: 
“Ez egin hutsik”, “adi egon”, 
“ongi egin salto”… Gero eta 
ozenago, gero eta haserreago: 
“Ez al duk ulertzen?”, “zer hago, 
galduta?”

Auzo lotsa eman duten irudiak 
dira. Ulertezinak ere bai. Nola 
iritsi gaitezke jarrera horiek 
izatera? Ikus-entzunezkoak eta 
erakusketak eskola kirolean 
eta, oro har, kirolean izaten 
diren jarrera desegokien gai-
neko hausnarketa bultzatu 
nahi dute. Kasu honetan, gu-
rasoen edo ikusleen jarrera 
desegokia nabarmentzen ditu 
ikus-entzunezkoak: umeak 
lasai jolasean ari diren bitartean, 
gurasoak eta ikusleak erabat 
ernegatuta daude seme-alabei 
begira, haien ustez gaizki ari 
direlako, gaizki salto egiten 
dutelako.

Erakusketaren bueltan kirol, 
hezkuntza eta kultur eremu-
ko 35 lagun gaiari buruz haus-
nartzen aritu dira eta egin 
dituzten hausnarketak irakur 
daitezke erakusketan eta osa-
tu duten liburuxkan. Horien 
artean Iker Sarriegi Etxabe 
futbolari ohiaren eta aboka-
tuaren hitzek lagundu didate 
gurasoen jarrera ulertzen: 
“Gailurraren ispilu aurrean 
aurkitu ditugu atontzen se-
me-alabak, gurasoak garai-
penaren menpekotasunak 
janzten gaituen bitartean”. 

Hori izango da: garaipenaren 
menpekotasuna duten gura-
soak, euren seme-alabak ga-
raile ikusi nahi dituzten gu-
rasoak.

Ikus-entzunezkoan ongi ikus-
ten da horrek zer eragin duen 
seme-alabengan. Amaierako 
hitzek laburbiltzen dute: nahi-
koa da!!!

Ezin da zuzenago esan. Ar-
giago ere ez.

Gaztetxoek eta gazteek ongi 
ulertu dute ikus-entzunezkoa-
ren mezua: presiorik ez egite-
ko eta lasai uzteko jolasean eta 
kirola egiten. Helduek eta gu-
rasoek ere ulertu ote dute? Ba 
ote dakite goizegi lehiatzen 
hasteak edo hori bultzatzeak 
zer dakarren?

Andoni Egañak argi plantea-
tzen du: “Norgehiago”k bi zati 
ditu ongi bereiziak: “nor” eta 
“gehiago”. Hautatu beharra 
dago. Zer nahiago dugu izan 
“nor” ala “gehiago”? Seme-ala-
bek hautua egin dute eta “nor” 
izatea aukeratu dute. Helduok 
eta gurasook?

Nor ala gehiago?

"GURASOEI                   
ARGI ESATEN 
DIETE                 
SEME-ALABEK: 
NAHIKOA DA!!! 
JOLASTU EGIN 
NAHI DUGU, EZ 
GARAILE IZAN"

“Auzo lotsa eman duten irudiak dira. Ulertezinak ere bai. Nola iritsi gaitezke 
jarrera horiek izatera?”. 

Urrian goizez irekiko dute 
KzGunea, 09:00-13:00 artean. 
Hona hemen, hurrengo ikas-
taroen berri:
• Urriak 6-14, 09:00-11:00 
"Smartphoneak eta tabletak. 
Zure Android gailua erabiltzen 
ikasi".

Informazio gehiago:
943 023 684

KzGunea, goizez 

Palestinaren aldeko 
greba orokorra

“Langileok Palestinarekin!” 
aldarripean, lanuzte orokorra 
deitu dute urriaren 15erako 
Hego Euskal Herri osoan, CCOO 
Euskadi eta Nafarroa, LAB, 
STEILAS, Solidari, ETXALDE 
eta HIRU sindikatuek. “Langi-
le klasearen borroka, mobiliza-
zio eta asanbladen eguna izan-
go da”. Egunotan xehetasun 
gehiago ematekoak dira dei-
tzaileak.

Aisialdiko hezitzaile 
izateko ikastaroa

Ikastaroa 17 urtetik gorako 
ikasleei zuzendua dago. Ikas-
taro horri buruzko zehazta-
sunak eskaintzeko aurkezpen 
saioa antolatu du Aisiolak. 
Aurtengo bilera, ostiralean, 
urriaren 3an izango da, 
17:00etan Potxoenean. Infor-
mazio gehiago: 943 445 108.
aisiola@ikastola.eus 

Urriaren 25an Artzabalen ba-
tuko dira. Interesa duenak 
aurretik deitu dezala hona: 
659139073 (Eli).

59ko kinto bazkaria

Inshallah, Anas
 
IÑAKI IDIGORAS IGARTUA (OÑATI) 
ETA JEXUX AGIRRESAROBE 
(USURBIL)

Abuztua da. Iratxen bildu gara 
Jurramendi igotzeko. Guda-
rienetik baino, gurutzeen bi-
detik (via crucis) ekiteko go-
mendatu digute. Berbagai, 
Gazako egoera. Israelek, geno-
zidioa gauzatzeaz gain, honen 
kontaketa ere isilarazi nahi du: 
ia 300 kazetari erail ditu, Al 
Jazeerako Anas al-Sharif tartean.

Bazekien Anasek bere herria-
ren alde egiteak zekarkion arris-
kuaz; eraila zenerako, idatzia 
zeukan mezua. Sarri aipatzen 
du Allah. Fededuna zen Anas.

Jurramendi gailurrera iristen 
ari gara. Jesukristo beltz bat 
dago milaka karlisten bilgune 
izan zen mendian. Fededunak 
ziren; Zumalakarregi buru, 
herria defendatu zuten; askok 
bizitza galdu ere bai. Anasek 
bezala.

Bandera palestinarra kon-
plexurik gabe haizatzen dugu. 
Beren izaera erlijiosoa ez da 
aitzaki. Beren gizarte eredua 
ere ez. Herri baten biziraupe-
na dago jokoan. Iruditzen 
zaigu baina, bestelako betau-
rrekoz begiratzen diogula 
geure erresistentzia indarrari: 
independentzia garaietako 
Nafarroako Erresuma defen-
datu zutenak, monarkikoak 

zirela; konkistatuak izan on-
dorengoak berriz: Zumalaka-
rregi, fededuna; Arana, arra-
zista; abertzaleok, atzerakoiak. 
Orain, berriz, euskaltzaleok 
burges pribilegiatuak omen. 
Zenbat “baina”, gure borro-
kari! Zenbateraino asimilatuak 
gauden! Nondik datoz “baina” 
horiek guztiak? Ideologikoki, 
ba ote da gure askapen borro-
karako, espainiar zein frantziar 
ezkerreko intelektual errepu-
blikarra baino iturri pozoi-
tsuagorik?

Inshallah, Anas, palestinar 
belaunaldi berriek zuen bo-
rrokaren funtsa ulertu eta bere 
egingo dute! Israelek zabal-
duko duen pozoia irentsi gabe, 

zuen borrokari “baina"-rik 
bilatu gabe. Esana digu geuri 
ere Lauaxetak, eraila izan au-
rretik: dana emon bihar jako 
maite dan askatasunari.

Berriki espainiar Vuelta gel-
ditu dugu Bilbon, palestinarrei 
elkartasunez. Noiztik ez dugu 
baina, Ebron geldiarazi? Urria-
ren 4an manifestazio nazio-
nala antolatu dute Palestina-
rekin elkartasunakoek. Ban-
dera nazionalik eramango al 
dugu, palestinarrei elkartasu-
na adierazteko? Herri zapal-
dutik, elkartasuna herri zapal-
duari: Nabarratik, Palestinara.
Abuztura bueltatuz, nolatan 
baztertu genuen gudarien bi-
dea, via crucis-a egiteko?

IKA-MIKA

Irailaren 30ean Santuenean 
egindako lehen ibilaldi osasun-
tsuarekin itzuli da "Goazen 
Kalera, Usurbil" dinamika. 
Azaroaren amaierara arte as-
teartero izango da berriz ibilal-
di osasuntsuetan parte hartze-
ko aukera. 

 “Ariketa fisikoa egiteaz gai-
nera, belaunaldi artekotasuna 
sustatzea eta elkarren arteko 

zaintza eta harremanak bul-
tzatzea ditu helburu Goazen 
kalera, Usurbil ekimenak”, 
antolatzaileen esanetan. He-
rritar orok parte har dezake.

Garraio zerbitzua
Dakizuenez, iaz berreskuratu 
zituzten paseo hauek zenbait 
berrikuntzekin; batetik, Usur-
bilgo herri eta auzo gehiagotan 

antolatzen hasi ziren, eragile 
gehiagorekin lankidetzan eta 
amaieran, Oinarrizko Lanbide 
Heziketako ikasleek sukalda-
turiko hamaiketako ederra 
dastatzeko aukera zuten parte 
hartzaileek. Berrikuntza horiei 
guztiei eutsiko die "Goazen 
Kalera, Usurbil" dinamikaren 
itzulerak, beste hobekuntza 
batekin, ordea, oraingoan. Izan 
ere, garraio zerbitzua eskaini-
ko da ibilaldiotara joan eta 
itzultzeko, Usurbilgo Udaletik 
jakinarazi dutenez. 

“Goazen kalera, Usurbil”
Irailak 30/Azaroak 25.
Asteartero, 10:30-12:00.
Abiapuntua: tokian tokiko 
frontoia.

Iraila
30: Santuenean, Udarregi ikas-
tolako ikasleekin.

Urria
7: Usurbilgo erdigunean, ekin-
tza berezia.

14: Aginagan.
21: Usurbilgo erdigunean, 
Egurtzegitik.
28: Zubietan.

Azaroa
4: Usurbilgo erdigunean, ekin-
tza berezia.
11: Aginagan.
18: Santuenean, Zubietako 
eskolako ikasleekin.
25: Usurbilgo erdigunean, Egu-
neko Arreta-Artzabaletik. 

Bisita gidatua 
Egurtzegin 

Egurtzegin bizi osorako sei 
etxebizitza ditu Matiak jabe-
tzan. Haietatik lau Udalak 
alokairuan hartu ditu usurbil-
darrei eskaintzeko. Interes-
dunek urriaren 6tik 25era eman 
ahalko dute izena. Argibide 
gehiago, aurrez jaso ahalko 
dira urriaren 2an 18:00etan 
Egurtzegin bertan. Igogailuko 
pasarelaren hasieran finkatu 
dute biltzeko hitzordua.

Asteartero, 10:30ean abiatuko dira ibilaldi osasuntsuak.

Bueltan da "Goazen 
Kalera" dinamika

ARITZ LASARTE
Gurasook aurkeztu eta osoko 
bilkuran bertan irakurritako 
testuak dio, nola izan den he-
rri hau bost hilabetez pediatria 
kontsulten zerbitzurik gabe 
eta iragan astetik, ordutegi 
murriztuan (hiru ordu eta er-
diz) berreskuratu dutela aipa-
tu zerbitzua. Gertatutakoa 
Osakidetzaren ezkutuko mu-
rrizketatzat jo zuten eta "gure 
seme-alabek osasun publiko 
hurbila eta kalitatezkoa" iza-
teko eskubidea urratzen eta 
haurren artatzea larriki kalte-
tzen jarraitzen duela egoera 
horrek; hala nola, atzerapenak 
diagnostiko eta tratamendue-
tan, prebentzio-kontroletan 
murrizketak, larrialdietako 
zerbitzuen gainkarga edota 
oztopoak familien lana eta 

bizitza pertsonala uztartzean. 
Usurbilgo osasun-etxean ja-
zotakoa Osakidetzak "bizi duen 
prekarietatearen isla" da gu-
raso taldearen esanetan. Ho-
rregatik, Donostialdea ESI-ko 
arduradunari bideratu beha-
rreko bi eskaera zuzendu ziz-
kioten udalbatzari; mozioa 
bera helaraztearekin batera, 
batetik, "herriko haur eta fa-

milien beharrak %100ean 
beteko dituen pediatria zer-
bitzu duina" bermatzea eta 
Osakidetzak orain arte hartu-
tako erabakiei buruzko "in-
formazio gardena eta zehatza". 

Mozioa gehiengo osoz onar-
tu zuten EHBilduren babesa-
rekin. "Konpromisoa hartzen 
dugu mozioan jasotako eska-
riak bideratzeko ESIko geren-

teari", adierazi zuen Ainhoa 
Arrozpide zinegotziak. Gai 
honetan, "kudeatzaileen ar-
dura eta erantzunkizuna" 
mahaigaineratu eta "herri 
akordio bat" erdiestea beha-
rrezkotzat jo zuen EHBilduk. 
"Osasun zerbitzu publiko eta 
unibertsala" defendatzen se-
gitzen dutela nabarmendu 
zuten. Ildo beretik, alkateak 
gai honek hilabeteotan eman-
dakoari buruzko argibideak 
eskaini zituen. Herritarren 
kexak jaso ostetik, maiatza 
amaieratik hartuemanetan 
egon da Donostialdeko ESIko 
arduradunarekin. Pediatria 
plaza hutsik zela eta ziurrenik 
irailera arte langile batekin ez 
zutela beteko jakinarazi zioten 
eta, tarte horretan, "usurbil-
darrak Lasarteko pediatra 
zerbitzura bideratuko zituz-
tela". Azalpenak Donostialde-
ko ESIko arduradunari ematea 
zegozkiola jakinarazi zion 
alkateak. "Konpromisoa har-
tu zuen niri telefonoz eman-
dako informazioa idatziz adie-
raztekoa", baina ez zen hala-
korik gertatu, alkateak berri 
eman zuenez. Gurasoek uda-
letxean mozioa aurkeztu os-
tean, berriz hartuemanetan 
jarri eta jakinarazi zioten, 
pediatria zerbitzua osatzeko 
bigarren profesional bat ha-
siko dela beranduenez urria-
ren 6an, baina bigarren hau 
ez dela euskalduna izango. 

"Demagogia erabili da" 
EAJ eta PSE gurasoen mozioa-
ren aurka agertu eta testu 
alternatiboa aurkeztu zuten, 
baina ez zen onartua izan, 
EHBilduren udal ordezkariek 
aurka bozkatu baitzuten. Sei 
eskaera biltzen ditu: udalerri-
ko haurren eta familien premiei 
%100ean erantzungo dien 
pediatria zerbitzua bermatzea, 
Udalaren eta Osakidetzaren 
arteko lankidetza instituzio-
nala leiala izatea, "informazio 
egiaztatua eta kalitatezkoa" 
zabaltzea, euskara ez instru-
mentalizatzea, Osakidetzako 
profesionalen lan-eskubideak 
errespetatzea eta herriko osa-

Pediatria zerbitzu duina eskatzeko, Usurbilgo familiek irailaren 25ean udaletxe atarian eginiko elkarretaratzea.

"Ez diogu utziko gure 
haurren eskubideak 
defendatzeari"
Usurbilgo anbulatorioan pediatria zerbitzu duina eskatzeko mozioa aurkeztu zuten herriko guraso 
talde jendetsuak irailaren 25eko udalbatzaren osoko bilkuran. Gehiengo osoz onartu zen. Gaiak 
eztabaida bizia piztu zuen saioan zehar.

"FAMILIEN 
BEHARRAK 
%100EAN BETEKO 
DITUEN PEDIATRIA 
ZERBITZUA NAHI 
DUGU"
GURASO TALDEA

"KONPROMISOA 
HARTZEN DUGU 
MOZIOAN 
JASOTAKO 
ESKARIAK 
BIDERATZEKO"
EH BILDU

sun-etxera lanera datozen 
pertsonen integrazioa erraztea.

EAJ-ren bozeramaile Xabier 
Otxoak irakurri zuen aipatu 
mozio hori. Amaieran, hainbat 
adierazpen egin zituen. Gaia 
"desitxuratu edo manipulatu" 
izana egotzi zuen. Ukatu egin 
zuen behin baino gehiagotan, 
Usurbilgo anbulatorioan mu-
rrizketarik dagoenik. Salatu 
zuen baita "osasuna modu 
zikinean erabili izana liskar 
politikorako. Demagogia era-
bili da publikoki Osakidetza-
ren aurka egiteko" eta ohar-
tarazi zuenez, "denak ez du 
balio". EAJ-ren esanetan, gai 
honetan, "usurbildarren beha-
rrak eta eskubideak ez dira 
lehenetsi". Aurreko pediatra 
euskalduna ez izateagatik 
"presioak jasan zituen hainbat 
herritarren eta Udalaren par-
tetik", salatu zuen. Ondorioz, 
"alde egin zuen beste herri 
batera". Orain, lanaldi mu-
rriztuan den pediatria zerbitzua 
osatzeko bigarren langile bat 
dator, euskara ez dakiena. 
Hizkuntza edo zerbitzua hau-
tatzekotan, "lehenik osasuna 
eta pediatra izatea da" lehe-
netsi beharrekoa EAJ-rentzat. 

Eztabaida bizia
"Uste dut ez duzula egia ba-
kar bat esan", aurpegiratu 
zion haserre gurasoetako ba-
tek EAJ-ren bozeramaileari; 
"gauzak ez dira zuek esan 
bezalakoak" gaineratu zion. 
Pediatra uxatu zutenik ukatu 
zion. "Negarrez joan zen, ez 
zuen joan nahi hemendik, 
oso gustura zegoelako", argi-
tu zion. Etorri berriaren aur-
ka ez dutela ezer argitu zion, 
pediatria zerbitzu duina, 
ehuneko ehunean eskaintzea 
eta profesionala euskalduna 
izatea nahi dutela galdegin 
zuten. "Nola komunikatu 
behar du haurrak bere medi-
kuarekin?", galdetu zion EAJ-
ren bozeramaileari. Sei hila-
betetik gorako haurrei oina-
rrizko pediatria zerbitzuak 
diren errebisioak ukatu egin 
zaizkiela hilabeteotan Lasar-
ten ere gaineratu zuten.

Segidan, EHBilduren udal 
ordezkari Ainhoa Arrozpidek 
hartu zuen hitza. "Egin diren 
akusazioak oso-oso larriak 
dira". Ildo horretan, argi adie-
razi zuen EAJren eta PSEren 
mozio alternatiboa "maltzur-
keriaz, eztabaida desitxura-
tzeko eta erantzukizunak 
dagozkionari ez jartzeko as-
moz" aurkeztu zela. Eskaerak 
Udalari ez, Osakidetzari zu-
zentzea galdegin zien oposi-
zioko taldeei. Mozio horren 
leialtasun eskaera kritikatu 
eta zerbitzu hau euskaraz ja-
sotzeko eskubidearen alde 
egin zuen. Era berean, langileen 
eskubideen defentsan Osaki-
detzak zer eginik baduela gai-
neratu zuen.

Gero, berriz hartu zuen hitza 
EAJ-ren bozeramaileak. Gu-
rasoen adierazpenei erantzu-
nez esan zien, "ulertzen dut 
herritarren ezinegona eta zuen 
kezkak ere ulertu eta parteka-

tzen ditut". Argitu nahi izan 
zuenez, "ni ez nator hona ez-
tabaida bat sortzera herritar 
batzuekin, eztabaida alderdi 
politikoen artean eman behar 
da". Jaso zuten informazioa 
egiazkoa zela berretsi zuen.

Alkateak ere hitza hartu zuen 
"hemen ez da inor ari gai hau 
baliatzen manipulatzeko" na-
barmentzeko. Harridura ager-
tu zuen mozio alternatibo 
horrekiko. Izan ere, "hemen 
bide eman zaio ezinegon bati". 
Osakidetzak dituen arazoak 
k o n p o n t z e k o  e r a t u t a k o 
lan-mahaiaren alde egin zuen.

PSE-ko bozeramaile Petri 
Romerok hartu zuen hitza gero. 
Bere ustez, "Osakidetza ho-
betu daiteke, uste dut denok 
ados gaudela horretan". Argi 
utzi nahi izan zuenez, "ez di-
tut herritarren bizipenak za-
lantzan jarriko, ez naiz inor 
hori egiteko". Baina gurasoei 
adierazi nahi izan zienez, "uler-

tu behar duzue beste datu 
batzuk jaso ditugula eta hortik 
aurkeztu dugu testu alterna-
tiboa. Zuek eskubidea duzue 
gure informazioa zalantzan 
jartzeko" baina adierazi zien 
gurasoei, eguneratu gabeko 
informazioa txertatu zutela 
mozioan.

Balantze gazi-gozoa
Bitartean, udalbatza aretora 
igotako ordezkaritzaz gain, 
guraso eta haur hainbat mo-
bilizatu ziren, udaletxe atarian 
deitutako elkarretaratzean. 
Bertan parte hartu zutenak, 
bereziki Porrotx eta Zapotxin 
eskertu zituzten, biharamu-
nean, plazaraturiko balantze 
gazi-gozoan. Positiboki ba-
loratu zuten EHBilduren al-
detik jasotako babesa eta 
emandako argibideak. Tris-
tura agertu zuten, EAJ eta PSE 
haien mozioaren aurka ager-
tzeagatik. "Oso haserre, bes-
tetik, bi alderdi horiek aur-
keztutako mozio alternatiboa 
irakurri aurretik emandako 
argudioak guztiz gaitzesten 
ditugulako". EAJ-tik esanda-
koak gezurtatu zituzten berriz.​​​​​​​ 
Orain arte egin bezalaxe, au-
rrerantzean ere jakinarazi 
zutenez, "Usurbilgo familiek 
ez diogu utziko gure seme-ala-
ben eskubideak defendatzea-
ri".

"DEMAGOGIA 
ERABILI DA 
PUBLIKOKI 
OSAKIDETZAREN 
AURKA           
EGITEKO"
EAJ-PNV

"DENA BEZALA, 
OSAKIDETZA 
HOBETU DAITEKE, 
USTE DUT DENOK 
HORRETAN ADOS 
GAUDELA"
PSE-EE

Irailaren 25eko udalbatzaren osoko bilkuran hitza hartu zuten mozioa aurkeztutako gurasoek.

Erreboteari gorazarre egin, 
Zubietako herri nortasunean 
izandako ibilbidea eta ondare 
gisa duen aberastasuna aitor-
tu, eta batez ere, bere ezagutzan 
sakondu nahi izan dute aste-
buru honetan, Zubieta Pilota 
Elkarteak eta 650 Usurbil Bizi 
herri egitasmoak antolatu eta 
Usurbil nahiz Donostiako 
Udalek Zubietako Herri Ba-
tzarrarekin batera lagunduta-
ko zikloaren bidez. Modu ezin 
egokiagoan partekatu nahi 
izan dute ezagutza hori. Gaz-
tetxoen arteko errebote par-
tidarekin ekin zioten. Gero, 
pilota elkartekoen laguntzaz, 
nahi zuenak jarduera honekin 
esperimentatzeko aukera izan 
zuen. Aurrerantzean, iraun-
korki guztion eskura izango 
den informazio panela inau-
guratu zuten baita. Zubietako 
eskolakoek eginiko lanaren 

emaitza da baliabide hau, la-
runbat iluntzean abesten nahiz 
dantzan jendaurrean aurkez-
tu zutena. Errebotearen ezau-
garriak, kokapena edota his-
toriari lotutako hainbat datu 
eta xehetasun interesgarri 
eskaintzen ditu. "Lehengo 
urteko hiruhilabeteko gure 
proiektua izan zen errebote 
plaza eta bururatu zitzaigun 
panel informatibo bat egitea", 
azaldu zieten eskolako ikasleek 
larunbat iluntzeko inaugura-

zio ekitaldira joandako senide, 
lagun eta herrikideei. Horre-
tarako, lehenbizi, "geletan 
talde txikitan banatu eta in-
formazioa bilatzen hasi ginen". 
Gero, maketa modukoa sortu 
eta gerora, udalen laguntza 
jaso dute. "Donostiako eta 
Usurbilgo alkateei ondo iru-
ditu zitzaien ideia eta lan hau 
aurrera eramatea pentsatu 
zuten". Horrez gain, ekitaldi 
berean abesturiko kanta ere 
sortu diote erreboteari. Elka-

rrekin abestu zuten, aurreskua 
dantzatu ostean.

Txalotua
Errebotea sakonago ezagutze-
ko aukera izan da asteburuan 
Zubietan, formatu eta euska-
rri ezberdinetan. Tartean, 
"Errebotea, plaza joko baten 
muina" izeneko ikus-entzu-
nezkoa estreinatu zuten la-
runbat iluntzean; nola ez, 
errebote plazan. Auzolanean 
sortu dute, Zubietako herritik 
eta herritarren eskutik. Haien 
ahotik, errebote plazatik eta 
errebotean jardunez, ikusi eta 
ikasi dezakegu zer den kirol 
jarduera hau eta horren bere-
zitasun nagusiak.

Gogorarazi zutenez, asko 
dira errebote neurketak ikus-
tera hurbiltzen direnak Zu-
bietara, baina ezer gutxi uler-
tu gabe joaten dira partida 
hauek amaitu ostean eta hor-
txe amaitzen da kirol jardue-
ra horrekin duten hartuema-
na. Horretara dator, ikus-en-
tzunezko hau, izaera didakti-
koa duena. "Bideo hau ikusten 
duenak errebotea ulertzeko 
gako batzuk" barneratzen la-
guntzea du xede.

Proiekzio osteko solasaldian, 
hitza hartu zutenek baietz esan 
zuten, baliagarria izan zitzaie-
la joko hau sakonago ulertze-
ko, nahiz oraindik berriz ikus-
teko beharra sentitu hainbatek. 
Denek esker ona adierazi eta 
gogotik txalotu zuten ikusi 
berri zuten lana. Ikus-entzu-
nezkoak jasotako hizkera, 
kontzeptuak nahiz "emaku-
meen presentzia nola bilatu 
den" azpimarratu zuten baita. 
Laster, sarean izango duzue 
ikusgai. 

Eskertzeko ere baliatu zuten 
ekitaldi bera; ekoizpen lanaz 
arduraturiko Haritz Arrizaba-
laga edota Errebotearen Egu-
na iragartzeko kartela sortu 
duen Malen Aierbe. Haiekin 
batera, Zubieta Pilota Elkar-
teko ordezkari Mikel Bengoe-
txeak urte luzez erreboteari 
eusten egindako ahalegina 
eskertu zioten oroigarri bate-
kin.

Enrike Abril errebote txapelketako neurketek borobildu zuten asteburuko Zubietako Errebotearen Eguna.

Erreboteari gorazarre 
eta aitortza Zubietan
Errebotea ikusi, entzun, ikasi, ukitu, aitortu edota trebatzeko aukera izan da asteburuan Zubietan. 
Txapelketa, ikus-entzunezko, inaugurazio eta bestelako ekintzekin osatu dute oparo joan den 
Errebotearen Eguna.

"ERREBOTEA, 
PLAZA JOKO BATEN 
MUINA IKUS-
ENTZUNEZKOA 
ESTREINATU 
ZUTEN"

"GURE PROIEKTUA 
IZAN ZEN 
ERREBOTE PLAZA 
ETA BURURATU 
ZITZAIGUN PANELA 
EGITEA"

Errebotean trebatzeko aukera izan zuten asteburuan Zubietan. Gaztetxoen arteko errebote partidak abiarazi zuen asteburuko jaialdia.

Erreboteari eskainitako informazio panela inauguratu zuten unea. Errebotea hobekiago ezagutzeko asteburuan inauguraturiko informazio panela.

Erreboteari eskainitako ikus-entzunezkoaren estreinaldi osteko solasaldia. Errebotearen alde urte luzez eginiko lana eskertu zioten Mikel Bengoetxeari.

Enrike Abril errebote txapelketan azalpenak eskaintzen aritu ziren. Erreboteari eskainitako karta-jokoa aurkeztu zuen Dani Carballok.

ARITZ LASARTE
Zaldiak joan-etorrian gaur 
Urdaiagan gora eta behera. 
Haiek izan ziren protagonistak 

irailaren 28an. Izan ere, es-
treinakoz Usurbilgo Lehen 
Raid-a jokatu zen. Prestaketak 
bideratu ostean, goizeko 

9:00etan hasi zituzten irteera 
saioak Andatza aldera. Zaldiak 
nahiz zaldizkoak prestatu eta 
antolatzaileen argibideak jaso 
zituzten Urdaiagara igotzeko 
bidean. 20, 40, 60 eta 80 kilo-
metrotako kategorietan joka-
tu zen ekimena. Ateri eta epel 
esnatu zitzaien eguna, gertu-
tik nahiz urrunagotik heldu-
tako parte hartzaileei.

Estreinaldi bikoitza
Lehiaketa honetan, aurrez 
ezarritako hainbat kilometro-
tako etapa edo faseak osatu 
behar izaten dituzte parte 
hartzaileek. "Fase bakoitzaren 
amaieran, albaitariek zaldiak 
ikuskatzen dituzte". Ez badu-
te arazorik sumatzen, albai-
tariok baimentzen dute zaldiok 
lasterketan jarraitu ahal izatea. 
Diziplina honek "zaldiaren 
eta zaldizkoaren azkartasun, 
trebetasun eta erresistentzia 
fisiko zein psikologikoa" jartzen 
du jokoan.

Estreinaldi bikoitza izan du 
Raid honek. Udalerri hau ha-
lako proben mapan kokatu du 
ekimen berriak eta ekintza 
hori antolatzeko bilgune berri 
bat sortu dute; Andatza En-
durance Kirol Kluba izenekoa. 
"Endurance" kontzeptuak, 
euskaraz erresistentzia esan 
nahi du. Aipatu moduan, zal-
dien nahiz zaldizkoen erresis-
tentzia jarri du proban lehen 
Raid honek.

Zaldi eta zaldizkoen ilara luzea Urdaiagatik Andatzara bidean. Irailaren 28ko Usurbilgo Lehen Raid-aren irudia duzue.

Lehen Raid-a jokatu 
dute Urdaiagan

Parte hartzaileetako bat irteerari ekiteko prest. Zaldiak Raid-a hasi aurreko tartean.

Lehiakideak Urdaiagako zelaietan itzuliak egiten, Raid-ari ekin aurretik. Lehiakideak antolatzaileen argibideak jasotzen.

10 NOAUA 2025-10-03

IRUDITAN



"Uda garaiko" festen zikloa 
amaitzeko azken geltokira 
heldu gara. Aginaga bi aste-
buruko jai giro betean mur-
gilduko da, urriaren 3tik 11ra. 
Denentzako eta denetariko 
hitzorduak izango dituzue gau 
eta egun, bertako herri giroaz 
gozatzeko, ostiral honetan 
bertan jaurtiko den txupina-
zotik hasita.

Aginagako jaiak
Urriak 3, ostirala
17:30 Herri kirolak, herriko 
gazte eta ez hain gazteekin.
18:30 Txupinazoa Eliza Zaha-
rreko balkoian pregoi eta brin-
disarekin; txanpaina gure 
kontu!
19:00 Ostolaza eta Larrañaga 
trikitilarien saioa plazan, han-
kak nekatu arte.
Bitartean, XLI. Toka txapelke-
ta herrikoia eta buruhandiak.

Urriak 4, larunbata: San Praix-
ku eta Oilasko Biltzaileen 
Eguna
05:30 Oilasko biltzaileen go-
saria.
06:00 Oilasko biltzaileen ir-
teera Atarialde Elkartetik.
11:00 Meza Nagusia.
11:30 Oilasko biltzaile txikien 
irteera Mapildik.
12:00 Jubilatuen hamaiketakoa 
Aginaga sagardotegian, ber-
tsolariek alaituta.
18:00 Txosna irekiera.
18:30 Eliza Zaharrean, arra-
tsaldea alaitzeko Hereje Figh-
ters. Ondoren, herri poteoa.
21:00 Herri afari bikaina.
23:30 Txosna irekiera gorputza 
berotzeko.
00:00 Frontoian lotsak itzali 
eta denok dantzan jartzeko 
Itzal Erromeria.
03:00-07:00 Gaupaseroentzat 
Dj Bon.

Urriak 5, igandea
16:00 XLII. Mus Txapelketa 
irekia. Izen-ematea 15:30-16:00 
artean.
16:00 Telazko boltsa apain-
tzeko tailerra teknika ezber-
dinekin.
18:30 Bingo Musikatua, nor 
izango da aurtengo irabazlea?
19:00 Haragi egosi, txorizo eta 
sagardoa igandeko ajea bare-
tzeko.
 

Urriak 10, ostirala: Ume eta 
Gazteen Eguna
10:00 Umeen jolasen hasiera.
13:00 Umeen bazkari goxo-go-
xoa. Gosearekin etorri!
16:00 Puzgarriak. 
Ondoren, eguraldiak laguntzen 
badu, apar festa.
17:30 Txokolate banaketa eta 
buruhandi gaizto-gaiztoak.
18:00 Erraldoi eta buruhandien 
irteera, Lauburu konpartsaren 
eskutik.
19:00 Musikaz girotutako po-
teoa parranda giroan sartzeko.
21:00 Gazte afaria Atarialde 
Elkartean. Izena emateko Ins-
tagramera idatzi.
23:00 Txosna irekiera.
23:30 Kontzertu gaua Eliza 
Zaharrean: Bide Batez, Dj Hi-
dalgo.
 
Urriak 11, larunbata: Gaupa-
sa Eguna
12:00 Herri kirol erakustaldia.
18:00 Txosna irekiera.
19:00 Denak dantzan jartzeko 
Arranopola txaranga.
00:00 Kontzertu gaua frontoian: 
Mirua, Trikidantz.
03:00 Eliza Zaharrean: Dj Jo-
tatxo.
08:00 Errefus bilketa gaupa-
seroentzat.

 
Antolatzailea: Aginagako Jai 
Batzordea.

Iazko jaien hasiera ekitaldiko irudia. Honez gero, festei ekiteko prest izango dira jada Aginagan.

Aginagako jaiak 
hastera doaz
Azkenik, Aginagaren txanda. Datozen bi asteburuetan ospatuko dituzten San Praixkuekin 
amaituko dira uda parteko festak. Azken txanpa gogoangarria izango da ziur, urriaren 3tik 11ra 
antolatu dituzten hitzorduekin.

"DENENTZAKO ETA 
DENETARIKO 
HITZORDUAK 
IZANGO DITUZUE 
GAU ETA EGUN, 
AGINAGAN"

ARITZ LASARTE
"Uretako ikastaroetan izena 
emandako erabiltzaileei zein 
erabiltzaile guztiei, oro har, 
bestelako ikastaroak egiteko 
aukera eskaini" nahi dute. 
Batetik, igeriketara zuzendu-
riko indarra eta teknika lan-
tzeko entrenamendu funtzio-
nalak antolatu dituzte. Biga-
rrenik, "multigym" deritzona, 
hau da, "aquagym" jarduera, 
aretoan egingo dena. Hiruga-
rrenik, spining eta urteko 
saioen ordezko aretoko jar-
duerak uztartuko dituzten saio 
konbinatuak ere antolatu di-
tuzte. Saio horiek guztiak ige-
rilekua ireki bitarte eskainiko 
dira. Eremu hori berriz fun-
tzionamenduan jarri ostean, 
eten egingo direla ohartarazi 

du Usurbilgo Udalak, "ureta-
koak ordezkatzeko prestatuak 
dira eta".  Bi ikastaro berri ere 
eskainiko ditu Oiardo kirol-
degiak: bizkarra landu eta 
indartzeko "iso-stretching" 
ikastaroa eta oreka, koordina-
zioa zein indarra lantzeko 
"OKI" izenekoa. Eskaintza 
berri horri buruzko xehetasun 
gehiago, Usurbilgo Udalaren 

atarian, usurbil.eus atarian 
duzue.

Abiatzear
Urrian sartzearekin batera 
abiaraziko dituzte aretoko 
jarduerak aurreikusi moduan. 
"Kasu horretan, izena emate-
ko epe arruntean erabat bete 
ez ziren ikastaroetan izena 
emateko aukera dago", gogo-

rarazi dute Udaletik. Ikastaro 
horien ordutegiak zehaztu 
dituzte:
-Total training: astelehen-as-
teazken, 08:00etan.
-Spinning: astelehen-asteaz-
ken, 20:30ean.
- Y o g a :  a s t e l e h e n e t a n , 
19:00etan, eta asteazkenetan, 
09:30ean.
-HIIT: astelehen-asteazken, 
20:15ean.
-Emakumeentzako oinarrizko 
indarra: astearte-ostegun, 
15:30ean.

"Luze joko du"
Abuztuko sutearen ondotik, 
astebetez itxita egon zen ki-
roldegia. "Suteak eragin gutxien 
izandako eremuak astebete 
inguruan ireki ahal izan ziren, 
irailaren 3an, airearen kalita-
tea neurtu eta emaitza onak 
izan ostean". Aldiz, igerilekua 
eta sauna itxita daude oraindik. 
"Zehazterik ez dagoen arren, 
eremu horren birgaitzeak luze 
joko du. Uretako ikastaroen 
izen-ematea eten egin zen, 
eta igerilekuak irekitzeko bal-
dintza egokiak daudenean 
irekiko da, berriz; jada izena 
emanda dutenek ez dute berriz 
egin beharko". 

Orain arte eginiko lanen 
berri ere eman du Udalak. 
"Kalteak zehaztu ahal izateko, 
lehenengo lana instalazioak 
sakon garbitzea izan zen. Kal-
teen txosten teknikoa aurrez 
kiroldegiko proiektua landu 
zuen ingeniari berari eskatu 
dio udalak. Aurreikuspenen 
arabera, egunotan jasoko du 
dokumentua, eta jakingo du 
zer lan egin behar diren eta 
zenbateko kostua izango duen. 
Txosten hori ontzat eman 
beharko du udalaren aseguru 
etxeak, lanean hasi ahal iza-
teko". Horren harira, iragan 
asteko udalbatzarrean asegu-
ru etxearen hasierako estima-
zioari jarraiki, 185.000 euroko 
partida gorde dutela berri eman 
zuen udal gobernu taldeak, 
"sutearen ondorioei aurre 
egiteko. Oso litekeena da ko-
puru hori handitu behar iza-
tea".

Oiardo kiroldegiko igerilekua ireki arte, behin-behineko zenbait ikastaro antolatu dituzte.

Behin-behineko 
eskaintza Oiardon, 
igerilekua ireki arte
Abuztuaren 27an Oiardo kiroldegiko igerilekuko saunan izandako sutea tarteko, eremu hau berriz 
erabiltzeko moduan jarri arte, behin-behineko eskaintza prestatu du Oiardo kiroldegiak. Urriaren 
10era arte eman ahalko da izena.

"ZEHAZTERIK EZ 
DAGOEN ARREN, 
EREMU 
KALTETUAREN 
BIRGAITZEAK LUZE 
JOKO DU"

"IGERILEKUA 
BERRIZ MARTXAN 
JARRI OSTEAN, 
ETEN EGINGO DIRA 
BEHIN-BEHINEKO 
IKASTAROAK"

ASIER GONZALEZ DE SAN PEDRO
Nola ikusten duzu emakumeen 
kirola?
Eskubaloian indarra hartu 
dugu lan-baldintzetan. Pro-
fesionaltasunean aldaketak 
eta aurrerapenak egon diren 
arren, lan-baldintzak gizone-
koenetik eta beste kirol ba-
tzuetatik oso urruti daude.
 
Zer uste duzu izan dela goraka-
da hori ekarri duena?
Jokalari bakoitzak haren klu-
bean egin duen lana, eta aso-
ziazioa ere badago. Nik uste 
gehiago borrokatu dezakegu-
la, eta guk ahal duguna egiten 
dugu. Sare sozialetan eta te-
lebistan pixkanaka gehiago 
ikusarazten dute.
 

Arazorik izan duzu kirolean ema-
kumea izategatik?
Ez, nire kasuan ez. Iruzkinen 
bat entzun izan dut nire ibil-
bide osoan zehar, baina zehaz-
ki nik ez dut arazorik eduki.
 
Eskubaloian zentratuz, denbo-
raldi berria hasi berri duzue, zer 
helburu dituzue urte honetarako?
Hiru txapelketa ditugu jokoan: 
liga, Erreginaren Kopa eta Eu-
ropako txapelketa. Hirurak 

irabaztea ikaragarria litzateke, 
baina ahal bada, tituluren bat 
irabaztea litzateke erronka. 
Azken bi urteetan, hemen, 
Malagan nagoenetik irabaz-
tekotan ibili gara baina ez dugu 
lortu.
 
Duela gutxi kontratua berritu 
duzu taldearekin, etorkizuneko 
proiektu bat bezala ikusten duzu?
Laugarren urtea beteko dut 
hemen. Lehen biak egokitze-

ko izan ziren, eta orain beste 
bi urteak beste paper batetik 
jokatuko ditut. Orduan bi urte 
hauetan ikusiko dut zer moduz, 
ea gehiago eskaini diezaioke-
dan klubari ala ez... Hori guz-
tia ikusiko dut, beraz, bi urte 
horiek hemen igaroko ditut.
 
Herrimina sentitzen duzu?
Bai. Ahal dudanean hara joa-
ten naiz, eta motz gelditzen 
zait. Joaten naizen guztietan 
beso zabalik hartzen nau he-
rriak eta oso gustura ibiltzen 
naiz.
 
Euskal Herritik kanpo jolasten 
duzu. Espainiatik kanpo jolasten 
ikusten duzu zure burua?
Printzipioz ez. Gainera, uste 
dut orain arte pauso hori ez 
badut eman orain ez dudala 
emango. Ez dut inongo mo-
mentuan salto hori emateko 
beharra. Pixkanaka noa eta 
gustura nago, baina ez dut 
baztertzen ez dakizulako bi-
zitzak zer ekarriko dizun. Bai-
na printzipioz ez da nire buruan 
dagoen ideia bat.
 
Iaz, ligako defentsa onenaren 
saria irabazteko proposatu zin-
tuzten. Zer sentitzen da horrela-
ko egoeretan?
Eskertzen da nola jendeak lan 
hori ikusten duen. Gainera, 
defentsa postua agian besteak 
baino gutxiago ikusten da, eta 
batzuetan ez zaio garrantzirik 
ematen. Eta zure izena hain-
beste jokalariren artean ikus-
teak, ilusioa egiten dizu.

 
Esan daiteke, aurtengo helburu 
pertsonaletako bat izan daiteke-
la hori ere?
Horrela pentsatuta, agian bai. 
Nik ahal dudan hoberena egin-
go dut partiduetan eta entre-
namenduetan. Gero, ongi 
etorria izango da saria.

 
Zer esango zenioke eskubaloian 
hasi berri den neska gazte bati?
Batez ere disfrutatzeko. Esku-
baloiak asko ematen duela eta 
ikasketa guztiekin gelditzeko 
eta aukerak aprobetxatzeko. 

"Joaten naizen guztietan beso zabalik hartzen nau herriak", adierazi digu Estitxu Berasategik. FOTOS CORRALES

"Eskubaloiak asko 
ematen du eta aukerak 
baliatu behar dira" 
ESTITXU BERASATEGI EIZAGIRRE  ESKUBALOI JOKALARIA

Estitxu Berasategi Eizagirre (Zubieta, 1999) Malagan bizi da duela urte batzuk, baina Usurbilen 
falta sentitzen du. Emakumeen kirolean oraindik gauzak hobetzeko daudela onartu du. 

"SARE SOZIALETAN 
ETA TELEBISTAN 
GEHIAGO 
IKUSARAZTEN 
DUTE"

"ZURE IZENA 
HAINBESTE 
JOKALARIREN 
ARTEAN IKUSTEAK 
ILUSIOA EGITEN DU" 



ARITZ LASARTE
Euskarazko literatura guztion 
esku jartzen diharduen Book-
tegi elkarteak laugarren urtez 
jarraian jaialdia iragarri du 
Usurbilen. Urriaren 24 eta 
25erako iragarri dute, egitaraua 
plazaratzearekin batera. "Bes-
teak beste, Iñigo Astiz, Irati 
Zubia, Miren Agur Meabe, Ane 
Labaka, Garazi Albizua, Itxaro 
Borda, Nerea Loiola, Maitane 
Perez, Udarregi Ikastolako 
ikasleak, Oihan Vega eta Ame-
ba taldea izango ditugu gure-
kin", aurreratu dute antola-
tzaileek. Irakurleei parte har-
tzeko gonbita egin diete.

Nobedadeak izango dira 
aurten; jaialdia bi egunetara 
zabaltzeaz gain, ekintza berriak 
txertatu dituzte. Hasteko, Ru-
per Ordorika omentzea xede 

duen "Rupertorioa". Berak 
idatzitako letrak baliatuta, 
errezitatu, abestu edo konta-
kizunen bat eskaini ahalko du 
animatzen den orok.

Booktegi jaialdia
Urriak 24, ostirala
19:00 Rupertorioa: "Ruper 
Ordorikak berak idatzi dituen 
letren omenaldia: musika, 
errezitaldia, hausnarketak, 
kontakizunak...".
 
Urriak 25, larunbata
Zumarte Musika Eskolan:
10:00 "Elkarri Irakurriz" bi 
solasaldi: 
-Iñigo Astiz, Irati Zubia, Miren 
Agur Meabe.
-Ane Labaka, Garazi Albizua, 
Itxaro Borda.
 

Sutegin:
16:00 Udarregi ikastolako 
Booktubers.
17:30 Oihan Vega, "Euskaño-
litis".
19:00 Ameba.
Informazio gehiago, booktegi.
eus atarian jaso ahalko duzue.
Antolatzailea: Booktegi elkar-
tea.
Laguntzaileak: Usurbilgo Uda-
la, NOAUA! K.E.

Booktegi jaialdiaren sorreratik hutsik egin ez duen "Elkarri Irakurriz" ekimenari tartea eskainiko diote aurten ere.

Booktegi jaialdia 
bueltan, eskaintza 
berrituta
Aurten, bi egunetan eta ekintza berriekin, bueltan dator Usurbilen laugarrenez ospatuko den 
Booktegi jaialdia. Euskarazko literatura guztion esku jartzea xede duen egitasmoaren zikloa urriko 
azken astebururako antolatu dute.

"BOOKTEGI 
ELKARTEAK 
LAUGARREN URTEZ 
JARRAIAN 
JAIALDIA IRAGARRI 
DU USURBILEN"

Bi hitzordu, 
liburutegikoen 
eskutik

Urriak 8, asteazkena
• 18:00 Ibon Martin idazlea-
rekin bere “Onin” eta “Sira” 
sailei buruzko solasaldia Su-
tegiko auditorioan, 8 urtetik 
gorakoentzat. 

Urriak 22, asteazkena
• 19:00 Gaztelerazko solasaldia, 
Ana Merinok zuzendurikoa. 
Lucia Berlinen “Manual para 
mujeres de la limpieza” ipuin 
liburuko lau ale hartuko di-
tuzte ahotan: “Lavandería 
Ángel”, “Macadán”, “Manual 
para mujeres de la limpieza” 
eta “Punto de vista”. Aipatu 
liburuaren hainbat ale esku-
ragarri dituzue liburutegian 
bertan.

Emakumeon 
Etxeko hurrengo 
ekintzak

Urrirako bi hitzordu antolatu 
ditu Pelaioenean kokaturiko 
Emakumeon Etxeak:

Urriak 18, larunbata
Emakumeon Topaketa.

Urriak 23, osteguna
18:00 "Mi parto robado" libu-
ruaren aurkezpena eta sola-
saldia (euskaraz).

Zerbitzuak
• Liburutegi feminista.
• Aholkularitza juridiko eta 
psikosoziala: urriak 15, azaroak 
12 eta abenduak 1. Ordutegia: 
15:00-18:00.
• Aholkularitza psikologikoa: 
urriak 13 eta 27, azaroak 10 
eta 24 eta abenduak 15. Or-
dutegia: 15:00-19:00.

Zerbitzuon hitzordua eska-
tzeko: 943 377 112
emakumeonetxea@usurbil.eus

Informazio gehiago, hemen: 
usurbil.eus

ARITZ LASARTE
Irekiera ekitaldian Usurbilgo 
alkateak adierazi bezalaxe, 
"hausnarketa ariketa aktibo" 
bat egitea ahalbidetuko du 
erakusketak. "Batetik, Zirima-
rako haur, guraso eta hezitzai-
leekin osatutako ikus-entzu-
nezkoa daukagu. Bestetik, 
gaiaren inguruko hausnarke-
tak egiteko eskatu zaie kirol 
munduko, hezkuntzako zein 
kulturako 36 pertsona errefe-
renteei (usurbildarrak tartean). 

Testu horiek bi eratara aur-
keztu ditugu; erakusketan 
bertan jarri ditugu ikustera 
datorrenarentzat eta liburux-
ka bat osatu dugu ere guztie-

kin. Azkenik, argazkiak ere 
tartekatu ditugu erakusketan", 
azaldu zuen irekiera ekitaldian, 
kirol arloko zinegotzi Xabat 
Beloki Segurolak. 

Hausnarketarako gakoak
Testu guztiek dute lotune ar-
gia, alkatearen esanetan. "De-
nek ere hausnarketarako ga-
koak ematen dizkigute", na-
barmendu zuen. Horregatik, 
dioenez, "uste dugu lan han-
dia egin dela", goraipatu zuen 
Solaberrietak.

Izan ere, aipatu testu guztiak 
biltzen dituen liburuxka argi-
taratu dute erakusketan esku-
ra dezakezuena. Kontrazalean 
QR kode bat aurkituko duzue, 
"ikus-entzunezkoa ere etxean 
ikusteko aukera izan deza-
zuen". Egitasmo honen bidez, 
eta "eskola kirolaren filosofia 
ezbaian dagoen garai hauetan, 
inoiz baino ozenago defenda-
tu nahi dugu Usurbilgo Uda-
letik gure herrian garatzen ari 
den eskola kirolaren eredua", 
g o r a i p a t u  z u e n  a l k a -
teak. Proiektu horretan "si-
nesten duzuen guztioi eskerrak 
ematea baino ez dut". 

Horien artean da erakuske-
ta honen sustatzaile nagusia, 
Manu Urbieta, erakusketaren 
irekiera ekitaldian egoterik 
izan ez zuena. Zirimararen 
izenean jarri zen hartuema-
netan bere garaian Udalarekin, 
orain erakusketa moduan 
aurkeztu duen lanketarako 
babes bila. Udaletik laguntza 
eskainita, hasiera batean 
ikus-entzunezko bat sortzea 
zen helburua. Ordutik, ordea, 
egitasmoa eraldatzen eta han-
ditzen joan da, ordea. Haus-
narketarako erakusketan bi-
lakatu da azkenean. Datozen 
bi asteburuotan bisitatu ahal-
ko duzue:
• Irekiera egunak: urriak 3, 4, 
5, 10, 11, 12.
• Ordutegia: Ostiraletan eta 
larunbatetan: 17:00-20:00 ar-
tean. Igandeetan: 12:00-14:00 
artean.

Sustatzaileak eta egitasmoko parte hartzaileak hurbildu ziren "Norgehiagoka" erakusketaren irekiera ekitaldira.

"Norgehiagoka", 
kirolaz hausnartzeko 
eremua Sutegi
Eskola kiroleko eta kirol munduko jarrera desegokiez eta lehikortasun goiztiarraz hausnartzeko 
eremua izango dugu Sutegi urriaren 12ra arte, pasa den ostiralean irekitako "Norgehiagoka" 
erakusketaren bidez.

"GAIAZ 
HAUSNARTZEA 
ESKATU ZAIE 36 
PERTSONA 
ERREFERENTEEI"

"HAUSNARKETA 
ARIKETA AKTIBO 
BAT EGITEA 
AHALBIDETUKO DU 
ERAKUSKETAK"

2025-10-03 NOAUA 15

PIL-PILEAN



Iaz ez bezala, aurtengo sagar 
bilketa handia izango dela 
aurreikusten du Euskal Sagar-
doa Jatorri Deiturak. Gipuz-
koako, Bizkaiko eta Arabako 
250 sagastietan hasi dira sa-
garrak biltzen, eta Euskal Sa-
gardoak 6-7 milioi kilo sagar 
bilduko direla aurreikusten 
du. Euskal Sagardoa Jatorri 
Deitura barruan, guztira, 500 
hektarea inguru sagasti daude, 
eta sagasti horietatik jatorri 
deitura barruan dauden 48 
sagardotegietara banatzen 
dira, tartean, Usurbilgo Arae-
ta, Saizar eta Urdairara. 

Hektarea horiez gain, 160  
hektarea daude sartu berri 
direnak edo datozen urteetan 
sartuko direnak. Hemen ekoiz-
ten den sagardo guztia hekta-
rea horietan bildutako saga-
rrekin egitea du helburu Eus-
kal Sagardoak. 

Hala ere, oraindik hainbat 
erronka dituztela aitortu dute. 
Lehenik, urtero modu oreka-
tuagoan hazitako uztak ate-
ratzea lortu nahi dute. Izan 
ere, aurten uzta ona izan da, 
baina iazkoa aurtengoaren 
erdia izan zen; hau da, urte 
batean uzta txikia bada hu-
rrengoan handia izango dela 
esan nahi du. 

Ekoizpena ere handitu nahi 
dute, eta horretarako hainbat 
faktore aztertzen ari dira ikus-
teko zer eragin duten sagarre-
tan: baldintza klimatikoak, 
lurraren lanketaren garrantzia, 
Geneva txertaken erabilera 
eta sagar mota ezberdinen 
interpolinizazioa.

Aztergaiak
Ekoizpena handitzeko hekta-
rea kopurua handitzeaz gain, 
hektarea horiei ahalik eta 

errendimendu handiena ate-
ra behar zaie, eta horretarako 
hainbat proiektu dituzte abian.

Martxan jarri duten proiek-
tuetako bat Geneva txertaka-
ren erabilera da. Amerikako 
Estatu Batuetan eta Brasil 
dagoeneko hasi dira txertaka 
metodo hori erabiltzen. Saga-
rrondoa beste sustrai batzue-
tan txertatzen da, ahalik eta 
ekoizpen handiena izateko, 
eta diotenez, Geneva txertaka 

da metodorik onuragarriena: 
sagarrondoak azkarrago sar-
tzen direlako produkzioan, 
landareek arazo gutxiago izan-
go dituztelako phytorphtho-
rarekin eta lan mekazinatua 
erraztuko duelako. Euskal 
Herrian sagasti batzuetan hasi 
dira metodo hori erabiltzen. 

Sagarren arteko interpolini-
zazioa ere aztertzen ari dira. 
Izan ere, sagarrak beste sagar 
mota batzuk behar ditu poli-
nizatu ahal izateko. Eta hori 
ere ezinbestekotzat dute sa-
gastiak planifikatzerako or-
duan. Horri, lurra lantzeko 
moduarekin uztartzen badu-
te, kalitatezko sagarrak atera 
daitekela iradoki dute. 

Horrekin batera, gaur egun-
go klimak sagarretan duen 
eragina aztertzen ari dira, eta 
horrek ere sagastiak diseina-
tzen lagunduko dutela uste 
dute, ahalik eta etekin han-
diena ateratzeko. 

Hori guztia Euskal Sagardoak 
106 sagar mota onartzen di-
tuela kontuan izanda. Gaine-
ra, Nafarroa eta Iparraldea 
Euskal Sagardoa Jatorri dei-
turan sartuz gero, onartutako 
sagar motak 250 izatera igaro 
daitezke, azaldu dutenez. 

Erremintak
Aipatutakoaz gain, sagar eta 
sagardo sektoreak elkarlanean 
ari dira prozesu osoaren kos-
tua zein den kalkulatzeko. 
Fruitel elkartea eta Gipuzkoa-
ko Sagardogileen Elkartea 
elkarlanean ari dira etorkizu-
neko kostuak zein izango diren 
zehazteko. 

Turismoaren gorabeheren 
inguruan ere lanean ari dira 
sagardoaren sektorean, eta 
Malus Bat proiektua abiatu 
dute Gipuzkoako Sagardogi-
leen Elkarteak, Intia eta Ipa-
rraldeko Sagarno Sindikatak 
estrategia komun bat garatze-
ko. 

Hala ere, arazo nagusi bat 
aurkitu dute aurrera egiteko: 
errelebo falta. Etorkizunean 
aukerak izateko horri aurre 
egiteko aukera bilatu beharko 
direla onartu dute. 

Euskal Sagardoa Jatorri Deiturak sagar uztaren aurkezpenean, Altzon. EUSKAL SAGARDOA.

Sagastien eta 
sagardoaren erronkak 
Pasa den astean Euskal Sagardoa Jatorri Deiturak aurtengo sagar uzta eta sektoreak 
etorkizunean dituen erronkak zein diren azaldu zituen Altzon egindako aurkezpenean. Erronka 
horiei aurre egiteko dituzten hainbat proiektu ere aurkeztu zituzten.

EUSKAL 
SAGARDOAK 106 
SAGAR MOTA 
ONARTZEN DITU, 
ETA 250 IZAN 
DAITEZKE 
ETORKIZUNEAN

Zorion itzazu senitartekoak eta lagunak 
orrialde honetan:

Posta elektronikoa 
Mezua bidali erredakzioa@noaua.
eus helbidera, eta idatzi: 
izen-abizenak, urtebetetze-eguna 
eta nahi duzun testua.

Bulegoa
Etor zaitez gure bulegora edo 
telefonoz deitu: 943 360 321.

Oharra: 
Asteleheneko 17:00ak arte 
jasotako zorion-agurrak bakarrik 
iragarriko ditugu.

Urte askotarako!ZORION AGURRAKPilota partidak

Urriak 2 osteguna
21:00 Zubietako frontoian:
• Gipuzkoako 2. Mailan gomazko 

binakako partida:

-Pagazpe 

- Lagunak 

62. Enrique Abril Errebote Txapelketa
Urriak 5, igandea
10:30 Zubietako errebote plazan:
-Kanboarrak

-Zubieta 1

Eskubaloia Oiardon
Urriak 4, larunbata:
• 17:30 Jubenil neskak:

Usurbil K.E.

-Industrias Landu OET

• 19:30  Senior mutilak:

Saizar Usurbil K.E.

-BM. Loyola

Zorionak Jare!                           
Ondo pasa zure urtebetetze egunean. 
Muxu handiak, aitonaren eta Begoren 
partetik.

Pasa den astean zehar, Sin-
gapurren jokaturiko mundu-
ko igeriketa txapelketan hiru 
domina eskuratu zituen Nahia 
Zudairek. Estilo libreko 400 
metroko modalitatean bron-
tzezkoa eskuratu zuen baita 
100 metroko braza proban.

4x100 estiloko erreleboko 
modalitatean berriz, urrezko 
domina. 

Urrea eta brontzea, 
Nahia Zudairerentzat

Urriaren 13ra arte eman ahal-
ko dute izena parte hartzai-
leek. Euskaraz egin ohi duten 
lagunak eta mintzapraktika 
egin nahi dutenak elkartzen 
ditu astean ordubetez dina-
mika honek euskaraz aritze-
ko.

Izena helbide honetan eman 
daiteke: taupamugimendua.
eus/mintzapraktika

Izen-ematea 
Mintzalagunen

ETXEBIZITZAK
ALOKAIRUAN
Usurbilen alokairuan hartzeko etxe edo 
logela baten bila nabil. 618 773 004. 

10 urte Usurbilen alokairuan bizi 
den familia bat gara. Bost pertsona 
gara. Alokatzeko etxeren bat badu-
zu deitu: 68865344. 

Etxebizitza bila dabilen familia gara. 
688 653 441. 

Usurbilen (erdigune edo auzoetan) 
alokairuan hartzeko etxe baten bila 
nabil. Pertsona bakarra naiz eta ez 
daukat animaliarik. Diru sarrera 
finkoak ditut. 630089127

MOTORRA
SALMENTA, GARAJEAK
Garajea salgai Etxealdian. 14 metro 
koadro. 685707278 

Garaje itxia salgai herri sarreran. 
Harremanetarako: 646 601 947 
(18:00etatik aurrera).

LANPOSTUAK
LAN ESKAINTZAK
Aginaga sagardotegian asteburue-
tarako zerbitzari bila gabiltza: 943 
37 06 68 / info@aginagahotela.com 

Andatza taberna sukaldari laguntzai-
le bila dabil. 627841927. 

LANPOSTUAK
LAN ESKAERAK
Pertsona helduan zaintzeko lan bila 
nabil. Zaintzaile titulazioa dut eta es-
perientzia handia. Interna moduan edo 

orduka lan egiteko disponibilitatea. 
618814363 (Marta) 

Lan bila nabil. Eskaintzaren baten be-
rri baduzu, deitu: 668 57 85 52 / an-
quitora@gmail.com 

Garbiketa lanak edo ume zein helduen 
zaintza lanetan aritzeko lan bila nabil. 
Erreferentzia onak dauzkat. Goizetan 
16:00ak arte lan egiteko aukera. 
604302785 

Garbiketa lanak edo pertsona helduen 
zaintzan lan egiteko lan bila nabil. 
Zaintzaile titulua daukat eta interno 

moduan edo orduka lan egiteko dis-
ponibilitatea. 631654743 

Orduka eta egunez, adineko per-
tsonak zaintzeko edo garbiketa 
lanak egiteko eskaintzen dut nire 
burua. 747446091. 

BESTELAKOAK
Batxilergo 2. maila egingo duen 
ikasle bati matematika eta fisikako 
klase partikularrak emateko norbai-

ten bila gabiltza. 657714355 

Frantses irakasle baten bila ari gara, 
DBH4ko ikasle batentzat. 615758476.

Haurren aisialdirako hezitzailea 
naiz, eta esperientzia dut. Irailean 
prest ume zaintzarako edo esko-
lako lan errefortzurako: 688896135 

Klase partikularrak emateko per-
tsona baten bila nabil. DBH3ko 
ikasle bati, astean 3 egunez. Ikas-
t u r t e  o s o k o  k o n p r o m i s o a : 
647742588

MERKATU TXIKIA

NOAUA!KO BULEGOTIK PASA

ERREDAKZIOA@NOAUA.EUS 

943 360 321

• Asteleheneko 12:00ak arte jasotako 
iragarkiak bakarrik iragarriko ditugu. 

• Iragarki berriak sartu ahala, zaharrak 
ezabatuko ditugu.

• NOAUAk ez du argitaratzen diren 
iragarkien ondorioz sor daitezkeen 
operazioen erantzukizunik.

IRAGARKIA JARTZEKO:

Udala		    943 371 951
Atez ateko bulegoa	   900 776 776
Udaltzaingoa	   943 361 112
Egurtzegi		    943 300 563
Gizarte Zerbitzuak	   943 377 110
Bake Epaitegia	   943 372 336
Oiardo Kiroldegia	   943 372 498
Sutegi Udal Liburutegia    943 360 692
Potxoenea		    943 371 999
Kzgunea		    943 023 684
Zumarte Musika Eskola    943 371 594
Etumeta AEK euskaltegia 607 609 379
Emakumeen Etxea            943 371 112

Gure Pakea Egoitza 	   943 368 770
Gure Elkartea Egoitza	  686 554 145
Arrate Zahar Egoitza	  692 898 492
Salbatore Parrokia 	  943 361 239
Korreos - posta zerbitzua 943 362 894
Anbulategia		  943 362 013
Amenabar botika 	  943 376 076
Iturralde botika	  943 363 395
DYA		   943 464 622
Gurutze Gorria	  943 272 222
Emergentziak	                112
Genero-indarkeria, arreta             016
Gonzalez Ehorztetxea	  943 362 163

TELEFONO INTERESGARRIAK

2025-10-03 NOAUA 17

GAZI, GOZO, GEZA



AGENDA
 EMAIGUZUE ZUEN EKITALDIEN BERRI ASTELEHEN EGUERDIA BAINO LEHEN. Tel.: 943 360 321 / erredakzioa@noaua.eus

OSTIRALA 03

USURBIL Aisialdiko hezitzaile 
izateko ikastaroaren 
aurkezpena
Aisiola Hezitzaile Eskolak 
gidatuko du hezitzaile ikastaroa.                                  
17:00 Potxoenea.

AGINAGA Jaien hasiera
17:30 Herri kirolak.                  
18:30 Txupinazoa Eliza 
Zaharreko balkoian.              
Egitarau osoa, 11. orrialdean.

LARUNBATA 04

AGINAGA San Praixku eta 
Oilasko Biltzaileen Eguna
06:00 Oilasko biltzaileen irteera 
Atarialde Elkartetik.              
Egitarau osoa, 11. orrialdean.

SANTUENEA 'Sendabelar 
baratzea' tailerra
10:00-13:00 Santueneko frontoi 
ondoko lokalean.  

             

IGANDEA 05

ZUBIETA 62. Enrique Abril 
Errebote Txapelketa
Kanboarrak-Zubieta 1 taldeen 
arteko norgehiagoka.                
10:30 Errebote plazan.

AGINAGA Jaiak
16.00 XLII. Mus Txapelketa irekia 
(Izen-ematea 15:30-16:00).              
Egitarau osoa, 11. orrialdean.                             

Urriak 4, larunbata
• 10:00-13:00 Sendabelar ba-
ratzea Santueneko frontoi 
ondoko lokalean, Garbiñe 
Larrearen eskutik.
• Santuenea K.E.ko bazkideek 
25 euro, bazkide ez direnek 30.

Urriak 12 eta azaroak 16
• 11:00-13:00 Heriotzaren 
pedagogia bizipen tailerra 
Manex Beristainen eskutik.
• Tokia: Santuenea 12an.
• Santuenea K.E.ko bazkideek 
30 euro, bazkide ez direnek 35.

Urriak 17, ostirala
• 21:00 Bertso afaria Santue-
neko Ibai-Ondo Elkartean 
Nerea Elustondo, Sustrai Co-
lina, Eli Pagolarekin.
Txartelak Esnaolan salgai.

Urriak 24/azaroak 7
• 17:30-19:30 Sendabelar koa-
dernoa Leire Lazkanoren 
eskutik.
• Santuenea K.E.ko bazkideek 
30 euro, bazkide ez direnek 35.
Izen-ematea: 621 095 644 
santueneake@gmail.com

Garbiñe Larreak "Sendabelar baratzea" tailerra eskainiko du larunbat honetan.

Oparo dator urria 
Santuenera

DYA lehen 
sorospeneko 
ikastaroa
Urriaren 4ko astebu-
ruan, DYA Gipuzkoak 
lehen sorospeneko 
ikastaro bat eskaini-
ko du Usurbilen. 
Euskaraz izango da, 
eta bi eguneko irau-
pena du: urriaren 
4 e a n  9 : 0 0 e t a t i k 
14:00etara; eta urria-
ren 5ean 9:00etatik 
14:00etara, DYAk 
Usurbilen duen egoi-
tzan, Muna-Lurra 
26eko lokalean. 

Izena emateko edo 
deitu 943 46 46 22  
telefonora edo DYA-
gipuzkoa.com web 
orrian sartu. Ikasle 
kopurua mugatua 
izango da. 

Euskarazko 
film berriak, 
NOAUA!-ren 
eskutik 

Donostiako Zinemal-
dian eskainitako film 
batzuk Usurbilen 
ikusiko ditugu laster. 
Urriaren 12an  igan-
dearekin “Jone, ba-
tzuetan”; azaroaren 
9an igandea “Karme-
le” eta azaroaren 
30ean “Gaua”. 

Sagardo bilketari buruzko ikastaroa

“Sagardoa nola egiten den ikusi nahi?” saioa antolatu 
du Santuenea Kultur Elkarteak larunbat honetarako, 
16:00etan hasita Aialde-Berri sagardotegian. Sagar-bil-
keta jolasak eta mokadutxoa iragarri dute, muztioa 
barne dela. . Izena aurrez bideratu beharko da, santue-
neake@gmail.com helbidean edo 621 095 644 telefono 
zenbakian. Santuenea KE-ko bazkideentzat, doan.

18 NOAUA 2025-10-03

INGO AL DEU?

